
 Հաշվի առնելով, որ`

ա) քաղաքացի Մարիամ Հարությունյանը 2011 թվականի հոկտեմբերի 10-ի գրությամբ դիմել է Հայաստանի Հանրապետության հանրային ծառայությունները կարգավորող հանձնաժողով՝ խնդրելով թույլատրել Գեղարքունիքի մարզի Դրախտիկ համայնքին հարող ափամերձ հատվածում գտնվող իր սպառման համակարգի էլեկտրական ցանցին միացումն իրականացնել իր միջոցներով՝ առանց «Հայաստանի էլեկտրական ցանցեր» փակ բաժնետիրական ընկերությանը միացման վճար վճարելու.
բ) «Հայաստանի էլեկտրական ցանցեր» փակ բաժնետիրական ընկերությունը 2011 թվականի նոյեմբերի 7-ի N04-ՌԽ-1468 գրությանբ հայտնել է, որ չի առարկում քաղաքացի Մարիամ Հարությունյանի սպառման համակարգը էլեկտրական ցանցին միացման համար սահմանել անհատական որոշում՝ առանց միացման վճար գանձելու, նախագիծը նախապես համաձայնեցնելով «Հայաստանի էլեկտրական ցանցեր» փակ բաժնետիրական ընկերության հետ,
և հիմք ընդունելով Հայաստանի Հանրապետության հանրային ծառայությունները կարգավորող հանձնաժողովի 2006 թվականի դեկտեմբերի 27-ի N358Ն որոշմամբ հաստատված էլեկտրական էներգիայի մատակարարման և օգտագործման կանոնների 14.6 կետը՝ Հայաստանի Հանրապետության հանրային ծառայությունները կարգավորող հանձնաժողովը որոշում է.

1. Սահմանել, որ քաղաքացի Մարիամ Հարությունյանին պատկանող՝ Գեղարքունիքի մարզի Դրախտիկ համայնքին հարող ափամերձ հատվածում գտնվող սպառման համակարգի էլեկտրական ցանցին միացման աշխատանքներն իրականացվում են առանց միացման վճար գանձելու, քաղաքացի Մարիամ Հարությունյանի միջոցներով, նախագիծը նախապես համաձայնեցնելով «Հայաստանի էլեկտրական ցանցեր» փակ բաժնետիրական ընկերության հետ:
2. «Հայաստանի էլեկտրական ցանցեր» փակ բաժնետիրական ընկերությանը սույն որոշումն ուժի մեջ մտնելու պահից 15-օրյա ժամկետում քաղաքացի Մարիամ Հարությունյանին տրամադրել Գեղարքունիքի մարզի Դրախտիկ համայնքին հարող ափամերձ հատվածում գտնվող իր սպառման համակարգը 10կՎ լարման ցանցին միանալու տեխնիկական պայմաններ: 
3. Սույն որոշումն ուժի մեջ է մտնում ստորագրման պահից։

